1T I - - Bible en mashi du Congo

Munkwa munene oku barhumisi ba Yezu na Ekleziya
bakolaga na C.D.P.C.L. Bukavu, bulya omu EBIBLIYA NTAGATIFU,
Verbum Bible, Kinshasa 1992, rhudbémire binwa binji bya mashi.

AMARUBA MARHANZI MUTAGATIFU PAOLO AYANDIKIRAGA TIMOTEYO

Amaruba emwa Timoteyo gombi namaruba emwa Tito gaderhwa Maruba emwa Balungere.
Gayérekire kurhi owahirwe ecinyabuguma arhambula akwénine aydrhe na bici akwénine akajira.
Gayerekire obuhablizi bw'ecigabi c'Ekleziva lungere ahabirwe: «1, 18 Ly'irhegeko nkuhire eryo,
mwaéna wéni Timoteyo, lilinganine amalébi bakulébagakwo. Kukwénine ago malébi gakuzibuhye,
ly'olwa entambala nyinja, 19 onaybrhe ogwérhe obuyemére n‘omurhima nkana; bulya erhi
babirikirira, baguma bédlohama omu by‘obuyemére. 20 Muli bo muli Himeneyo na Alexandro,
nakwébaga Shetani, nti lyo irhondo barhacishub'ilogorha.»

«3, 14 Nkuyandikire okwo erhi nanangalire nti nayisha emwawe duba. 15 Ci nkayishilegama
okuyisha, nnonzize omanye kurhi okwénine okukaybérha omu nyumpa ya Nyamuzinda, yo
Ekleziva ya Nnédmahanga ozine, gwo mutungo co na ciriba c'okuli.»

Lungere w'ecinyabuguma agwasirwe acikenge anakengese emirhwe n'empiriri zirf omu
Ekleziya: ab'episkopi, abaddhwa, abashamasi, abacifinja okuba balungere, abalume nabakazi,
abakana n'enfiizi na ngasi cigamba, abayigiriza nkana n'abanywesi; abaja na ba nnawébo.

« 4, 13 Omu kulinda oku nayisha, ocisézagye okukasoma, okukahanula n'okukayigiriza. 14
Orhabulaga kwashibirira enshbékano ekulimwo, erya nshdkano wahdbagwa nabalébi, bulya
endeko yabadihwa ekulambulirakwo amaboko. 15 Okwo okunanirizeé omu murhima;
ocishwékerekwo weshi weshi, Lyo boshi babona oku odwirhe waja embere. 16 Ocimanye wéne,
omanye nenyigirizo zawe; onazisérekwo. OKajira ntyo, waciciza Wene, onacize
abakuyumvirhiza.»

Omusingo

'Paolo, ntumwa ya Yezu Kristu oku irhegeko lya Nyamuzinda, Muciza wirhu, n'erya Kristu
Yezu, bulangalire bwirhu, *kuli Timoteyo, mugala w'okuli omu buyemére: enshékano, obwonjo
n'obuholo bikugabirwe na Nyamuzinda Ishe na Nnawirhu Kristu Yezu!

Okucilanga oku bigiriza b'obunywesi

3Bulya nja e Macedoniya, nakuhunyire nti osigale e Efezi, lyo ohanza ba-lya bandi
okukayigiriza ezago-zago nyigirizo, “n'okuyeméra emigani necinyamulala c'amaburhwa
garhaheka. Ebyo byoshi kavange bilérha ahali h'okurhabala omukolo gwa Nyamuzinda
gw'obuyemére. >Omu kurhegeka ntyo, kulonza nnonzize okulérha obuzigire burhenga omu
murhima gudire, n'omu nkengéro nkana, n'omu buyemére burhalimwo bulydlya. °Erhi baleka
eyo njira, baguma bahabusire, bahinduka bakadebende; ’“bo balya balonza oku badwirhe
bahamiriza, bayigiriza b'Amarhegeko, n'obwo barhamanyiri ebi badwirhe baderha n'ebi badwirhe
bahamiriza.



Omukolo gw'okunali gw'lrhegeko

8Neci, Irhegeko liri linja likakolésibwa okushinganine®. °Kukwénine okumanya oku
lirhajiriragwa bashinganyanya, ci byabi® lyajiriragwa n'abagoma, emihera na banya-byaha,
abarhakenga Nyamuzinda n'abamulogorhera, abayiirha bishe na bannina, n'ebishumusi,
19abagonyi n'entazi, abarhunzi b' abantu n'abanywesi, abalahira ebira n'abajira ngasi kantu
karhashingénini enyigirizo z'okuli* ! zo zirya nyigirizo ziba omu Myanzi y'Akalembe y'irenge lya
Nyamuzinda w'obukuze nabisibagwa.

Paolo ali mwishogwa

2Mvuzire Nnawirhu Kristu omunkwa, owampaga emisi, kulya kuba acinyikubagire,
ampamagala mpu mbe muja-bugo wége, **n'obwo nakag'imulo-gorhera burhanzi, nakalibuza
abaganda bage nanakabajacira. Ci kwonene anfire lukogo, bulya omu buhwinja najiraga okwo,
erhi ntagwérhi buyemére. *N'enshékano ya Nnawirhu yanaciganddza muli nie haguma
n'obuyemére n'obuzigire buli muli Kristu Yezu. °Aka kanwa kali k'okuli kanakwanine
okuyemérwa Iwoshi: Kristu Yezu ayishire en'igulu mpu acize abanya-byaha, nie na wa burhanzi
muli bo. * N'akaba nabérirwe obwonjo, kwali kuderha mpu, muli nie wa burhanzi, Yezu Kristu
ayérekane olukogo Iwage Iwoshi, mpu nambe Iwiganyo Iw'abdmuyemére lyo babona obuzine
bw'ensiku n'amango . ¥ Kuli Mwami w'ensiku n'amango, Mwami orhankafa, orhanabonekana,
Nyamuzinda muguma dolodolo, obukuze n'irenge emyaka n'emyaka! Neci ntyo!

Mpu Timoteyo asére omu buyemére

8 y'irhegeko nkuhire eryo, mwana wéani Timoteyo; lilingdnine amalébi bakulébagakwo .
Kukwanine ago malébi gakuzibuhye, ly'olwa entambala nyinja, '° onaydrhe ogwérhe obuyemére
n'omurhima nkana; bulya erhi babirikirira, baguma balohama omu by'obuyemére. % Muli bo muli
Himeneyo na Alexandro, nakwébaga Shetani, nti lyo irhondo barhacishub'ilogorha.

Okusengerera abantu boshi

' Kulusha byoshi, mpunyire nti bashenge, bahardmye, basengere, banavugire abantu boshi
omunkwa: ?abami n'abarhegesi boshi, lyo rhubona akalamo k'omurh(la buzira kavulindi, omu
bukombédu n'omu bugula. > Okwo kuli kwinja kunasimisa Omuciza wirhu Nyamuzinda, *olonza
abantu boshi bacunguke banahash'imanya eby'okuli. ®Bulya Nyamuzinda aba muguma yéne;
n'omwimangizi ekarhi ka Nyamuzinda n'abantu naye aba muguma, anali muntu, ye Kristu Yezu,
® wacihanaga yéne mpu abe mpongano® oku bantu boshi. Obwo bwo buhamirizi Nndmahanga
yéne ahanaga omu mango ali erhi atwire, "bwo nanarholeragwa mpu mbe muja-bugo na
ntumwa yabo, -ndesire okuli, ntanywérha-, mpu nyigirize abapagani obuyemére n'okuli . & Neci,
nnonzize abalume bakashenga hoshi hoshi, bakalamb(lira amaboko gabo gacire enyanya, buzira
karhinda na buzira nnongwe.

Oku abakazi bakwanine okuydrha.

° Abakazi nabo bayambale emyambalo ebakwénine, babe n'obukenge n'olugero; baleke
okukahunga emviri zabo n'okukayambala amasholo nisi erhi amagerha n'emishangi y'engulo

1.8 : Irhegeko lya Musa.

®1.9 byabi lyajiriragwa: bulya omukolo gw'Irhegeko kuli kuhanza obubi n'okuhana ababi.
€2.6 mpongano oku bantu boshi: Olufu Iwa Yezu Kristu co cimanyiso cirhuyéreka oku
Nyamuzinda alonza abanlu boshi bacunguke.



ndarhi; '°Ci bakaz'ishibirira ebijiro binja, nka kulya kunashinganine abakazi baciderha
bakombédu. '* Amango g'enyigirizo, kukwénine omukazi ahulike n'obukenge. - '? Ntahiri omukazi
obuyemére bw'okuyigiriza erhi okurhegeka omulume; ahulike. **K'arhali Adarnu vye
warhangag'ilemwa, na Eva akulikira? **Arhanali Adarnu warhebagwa; ci omukazi erhi aba
amarhebwa, ahirima omu caha. > Ci kwénene ayish'icunguka omu kuba muzire, caziga aydrhe
ali mucése omu buyemére n'omu buzigire n'omu butagatifu.

Lungere erhi Nnabadahwa

'Olu luderho luli Iwokuli: erhi omuntu ankacifinja okuba lungere, erhi mukolo mwinja
acifinjire. 2Lungere akwénine abe muntu mwéru-kwéru, owajire omu buhya liguma lydne;
arhabaga mudada, ci abe murhondéza na mukengwa; abe muntu oyish'ihandisa ebigolo
n'owankahashib'iyigiriza; *arhabaga mulalwe, nisi erhi mulwi, ci abe mutldu; arhabaga wa
nnongwe, arhanabaga wa magene g'eby'en'igulu. *Amany'irhegeka bwinja enyumpa yéage,
analere abana bdge omu bukenge n'omu bworhere nkana. °Bulya, omuntu orhish'irhegeka
eydge nyumpa, kurhi ankahash'ishibirira Ekleziya ya Nndmahanga? °®Arhabaga mukristu
muhyahya, ly'arharhunda n'obucibone, obone amahirima mwo cirya cadha Shetani
ahirimagamwo.  ’Kukwanine aderherwe obuhamirizi bwinja n'abantu  b'embuga,
lyarhagayaguzibwa arhanag'igwa omu mirhego ya Shetani.

Abashamasi

8 Abashamasi nabo kwo na kwo, babe bantu bakengwa, barhabaga ba kuderha kubiri, babe ba
lugero omu kunywa, barhabaga bantu ba kulonza obunguke bubi. ° Balange ihwe ly'obuyemére
omu murhima gudire. *Nabo kukwénine barhang'ibarhangula, n'akaba ntdco bababwinekwo,
bayemérwe omu mukolo gw'obushamasi. '! Abakazi nabo® kwo na kuguma, babe bakengwa,
barhabaga ba kalimi, barhabaga badambye, bakwanane okucikubagirwa muli byoshi.
12 Abashamasi babe bantu bajire omu buhya liguma lydne?. bamany'ilera kwinja abana babo
n'okurhegeka enyumpa zabo. '*Bulya abajira kwinja omukolo gwabo gw'obushamasi,
bayish'ikwanana ecikono c'okukengwa n'okuba ntwali omu buyemére buli muli Yezu Kristu.

Ihwe rhugashaniza omu Ekleziya

“Nkuyandikire okwo erhi nanangalire nti nayisha emwawe duba. *Ci nkayish'ilegama
okuyisha, nnonzize omanye kurhi okwanine okukayorha omu nyumpa ya Nyamuzinda, yo
Ekleziya ya Nndmahanga ozine, gwo mutungo co na ciriba c'okuli. *° Neci, ntdye wankakulahira,
liri likulu ihwe® rhugashéniza: Lyabonekine omu mubiri, lyayéra muli Miika Mutagatifu, lyabonwa
na bamalahika, lyamanyisibwa omu mashanja, lyayemérwa omu igulu, lyahékwa omu irenge.

93,11 Abakazi nabo: nkaba bak'abashamasi, erhi bashamasi-kazi.

¢3.16 :Eryo ihwe ye Yezu Kristu.

'3.16 3 16 : «Erhi Yezu aflika omu bafire, ayérekana oku anali Mugala wa Nyamuzinda
ogwérhe obuhashe bunene bwa kuli M{ika Mutagatifu» (Rm 1, 4: Erhi aflika n'erhi arheremera
omu mpingu).

Abigiriza b'obunywesi

'M(ka Mutagatifu akudesire n'obwélagale oku, omu nsiku nzinda, baguma bé&hakana
obuyemére, bashimbe abazimu b'okurhebana n'enyigirizo za shetani; ?barhebwa n'abanywesi
balyalya, bananisirwe ecuma c'omuliro® omu murhima gwabo.

*Bakahanza obuhya: n'ebiryo Nyamuzinda alemaga mpu abemézi n'abayishi okuli bakabilya
omu kuvuga omunkwa. *Bulya ngasi kantu Nyamuzinda alemire kali kinja, na ntéco
cankahanzibwa nka cikolésibwe omu kuvuga omunkwa; > kulya kuba cicésibwe n'oluderho Iwa
Nnamahanga n'omusengero. ® Omu kurhondéreza bene wirhu ebyo, waba murhumisi nkana wa
Kristu Yezu, waleragwa n'ebinwa by'obuyemére n'eby'enyigirizo nyinja wasézirekwo . ’Ci
emigani erhagwérhi nda na mugongo n'ebijalizi by'abagikulu, okabiyadka; ci okaz'ikombéra
oburhumisi bwa Nndmahanga erhikwo. ® Bulya oku-shibirira emisi y'omubiri kurhagwérhi kamalo
kanene; ci okukombéra obu-rhumisi bwa Nnamahanga kukwanana muli byoshi, bulyala
kwalaganyizibwe obuzine bwa bundla n'obwaciyisha. °Ako kanwa kali k'okuli kanakwanine
okuyemérwa Iwoshi. '° Okwdla kwo kurhuma rhulibuka n'okulwa entambala, bulya rhulangalire
Nyamuzinda ozine, ye Muciza w'abantu boshi, ci bwenéne ow'abemézi. * Kwo wakahanula ntyo
n'okuyigiriza.

2 Ntdye ogayaguzagye obusole bwawe; ci obe Ilwiganyo oku bemézi omu nderho, omu
lugendo, omu buzigire, omu buyemére, n'omu bucése bw'omurhima. *Omu kulinda oku
nayisha, ocisezagye okukasoma, okukahan(lla n'okukayigiriza. *Orhabulaga kwashibirira
enshékano ekulimwo", erya nshdkano wahdbagwa n'abalébi’, bulya endéko y'abadahwa
ekulamb(lirakwo amaboko’. > Okwo okunanirize omu murhima; ocishwékerekwo weshi weshi,
lyo boshi babona oku odwirhe waja embere. ' Ocimanye wéne, omanye n'enyigirizo zawe;
onazisérekwo. Okajira ntyo, waciciza wéne, onacize abakuyumvirhiza.

Oku Timoteyo akwanine okukayorha n'abemezi

! Orhakazag'ikalihira omushosi, ci omuhaniile nka sho, n'emisole nka balumuna bawe;
2 . n A ' . L A .
abagikulu nka bazire bawe, n'abahya nka bali binyu, omu bucése bwoshi.

Abakana

3Okakenga abakana®, abali bakana b'okunali. *Ci erhi omukana akaba a-gwérhe abana erhi
abinjikulu, kukwanine burhanzi bayigirizibwe okukakombéra ornulala gwabo n'okuyéreka
ababusi bdbo omunkwa. Okwola kwo kusimisa Nndmahanga. °>Omukana w'okunali, olya oli
yénene en'igulu, Nyamuzinda ye ahiramwo obulangalire bwage, na budufu na mdshi erhi

94.2 : Nka kulya bakag'ijira abaja omu mubiri gwabo erhi baderhaga mpu bayaka.

"4.14 : Eyo nshokano, lyo inema ly'obudéhwa.

'4,14 4, 14: Lola 1, 18 (Aga maruba marhanzi mut. Paolo ayandikiraga Timoteyo).

'4,14 : Eyo ndéko y'abadahwa, bo bagula n'abacigofu bahaga Timoteyo isakrarnenta
ly'obudéhwa omu kumulamblirakwo amaboko.

“5.3 Okakenga abakana: Hali mbero isharhu z'abakana: abakana bagwérhe omulala gwabo;
nta bulagirire bw'okurhabalwa na Ekleziya bagwérhe; abakana b'okunali balya bali bonene
en'igulu; abakana bacihanyire emwa Nnamahanga, ciru akaba barhalagiriri kurhabalwa
n'Ekleziya.



kushenga ashenga n'okuhardmya. ® Ci orhishi cindi agarhali masima, ciru akaba azine, erhi mira
afaga. “ Okwo nakwo obabwirekwo, lyo baydrha bali beéru-kwéru.  Omuntu orhashibirira abage,
bwenéne aba omu mwaége, oyo erhi alahire obuyemére bwége; alushire omupagani obubi. ° Nta
mukazi oganjiragwa omu bakana arhanaj'iyunjuza myaka makumi gali ndarhu, anabe mukazi
orhajaga omu mwa balume babiri. ° Kukwénine abe amanyikine oku bijiro bydge binja, abe
alezire kwinja abdna bAge, abe ahandisize ebigolo n'okushuka abatagatifu amagulu', abe
arhabire abali omu malibuko, anabe ajizire aminja ga ngasi lubero. ' Ci abakana baciri ba
misole, orhabayeméraga. Bulya bakayumva amiru garhashinganini Kristu, banalonze
okushub'iyankwa, 2 obone bakola bacihamagalira obuhane, kulya kuba bavunyire eciragine™
cabo ca burhanzi. *Kandi, bulyéla barhajira mukolo, banakaja bageragera omu ngasi nyumpa.
Ciru acibaga bwdlo bwéne! Ci n'akalimi; n'okuba mwanzi, n'okuderha ebirhashingénini. ** Ntyo
nnonzize abakana baciri barho baje omu buhya, baburhe abana, barhegeke kwinja enyumpa
zabo, barhag'iha omushombanyi igwarhiro ly'okubaderha kubi. °Bulya, neci, hali baguma
bacihizire omu baganda-kazi ba shetani. ' Erhi omukazi mwemézi akaba agwérhe abakana
b'omu mulala gwage, kukwanine abarhabale, arhamlle Eklezya, lyo ehash'ishibirira abakana
b'okunali.

Abadahwa

7 Abaddhwa bajira kwinja ecikono cibo c'okurhegeka, bali ba kuhembwa kabiri, bwenéne
balya baluhira Emyanzi y'Akalembe n'enyigirizo. *®Bulya Amandiko gadesire, mpu™ Empanzi
ehula emburho orhayishwékaga akanwa; na kandi, mpu®: Omukozi akwanine oluhembo Iwége.
¥ Irhondo omanye wankayeméra olubanja oku mudahwa, akaba abahamirizi barhali babiri erhi
basharhu. % Erhi bakajira kubi, obakalihire embere za boshi, lyo abandi baydboha. *! Nkulahirize
embere za Nnamahanga, n'embere za Kristu Yezu, n'ez'entble zage bamalahika: oshimbe ebi
binwa buzira kabdlo na buzira kandna. *)Ntdye olambdiliragekwo amaboko duba-duba,
onamanye wankashangira ebyaha bya bene. Ocilange mucese.

2 Orhacikag'inywa amishi géne gbne; okanywa idivayi lisungunu olurholero Iwdwe n'endwala
zikakuhunyanga ngasi mango birhumire. ?*Hali abantu ebydha bydbo bibonekana embere
batwirwe olubanja; haligi n'abandi ebyabo nyuma bigalagala. % Ebijiro binja nabyo kubonekana
bibonekana, n'ebiri kundikundi birhankahash'lyorha biri bifulike.

6

' Ngasi boshi bali omu bja bamanye oku bannahamwébo bakwanine obukenge bwoshi; ntyo
izino lya Nyamuzinda n'enyigirizo zage birhag'ijacirwa. 2Balya bashiga abemézi,
barhakag'ibagayaguza mpu okwenge bali bene wabo, ci bakabarhumikira bwinja kulusha, bulya
abo bakolera bali bemézi na bazigirwa ba Nnamahanga. Kwo wakayigiriza ntyo, kwo
wanakahanila.

Omwigiriza w'okuli n'omwigiriza w'obunywesi

3 Owanayigirize bindi-bindi, abule bucishwékera oku binwa nkana, byo bi-nwa bya Nnawirhu
Yezu Kristu n'oku nyigirizo zage zilingdnine n'obuko-mbédu bwirhu, *oyo muntu erhi guli
muhdlrha gw'obucibone, erhi cingolongolo, erhi mulwala waja walonza ebya bushabusha
n'orhudali rhw'ebinwa. N'ebydla byo bilérha obwagalwa, akavulindi, ebijaci, okucikebwa abandi

'5.10 : Okushuka ecigolo amagulu cali cimanyiso c'okuciyankirira bwinja.
™5.12 : Eciragane c'okuciha Nnamahanga Iwoshi.

"5.18 Empanzi ehula emburho... : Lush 25, 4; 1 Kr 9, 9.

°5.18 Omukozi akwanine oluhembo lwage: Lk 10, 7.



busha, ° ennongwe zirhatwikanuka z'abantu b'emirhima ehisire, abarhishi okuli, balya balongeza
obunguke omu kushibirira ebya Nndmahanga. °Neci, okukombéra ebya Nndmahanga eri njira
y'okubona obunguke bunji kwo balya basima ebi bagwérhe. ’Bulya nta kantu rhwadwirhe
en'igulu, na ntako rhwa-nkahash'irhenzayo. ® Nka kuno rhugwérhe ecirhwélya n'ecirhwayambala,
rhusime. °Nabo balya balonza okubona amahirhi, kuhirima bahirima omu mashumi, n'omu
murhego, n'omu irala lya ngasi lubero ly'obuhwinja n'obuhanya, n'eryo irala lyo lirhuma abantu
bashdya, bahere, banasherére. °Bulya ecisisi c'amabi goshi gaba magene g'ebirugu. Erhi
kubishwira kurhuma, baguma bahabusire, baheza obuyemére, banacifunda malumwa manji omu
murhima.

Mpu Timoteyo aciseze okuyorha ali muja-bugo nkana

1 Ci wehe, we muntu wa Nndmahanga, oyake ebyo byoshi. Olongereze obushinganyanya,
obukombédu, obuyemére, obuzigire, obulernbedu, n'obutidu. *Olwe bwinja entambala
y'obuyemére; ogwarhe obuzine bw'ensiku n'amango wahamagaliragwa, n'obuwajiriraga
obuhamirizi® bwwe bwinja bw'obuyemére embere za ba-cali-ho banji. ** Nkurhegesire embere
za Nyamuzinda oshobbza ebintu byoshi obuzine n'embere za Kristu Yezu waderhaga
obuhamirizi nkana embere za Bilato: !*olange amarhegeko buzira izdbyo na buzira ishembo
kuhika olusiku Nnawirhu Yezu Kristu ayisha. > Olwo lusiku, amango ensiku zalwo zahika,
aluyérekana yéne, ye Nnakuno, Nn'iragi n'obuhashe bwoshi, Mwami w'abami na Nyakasane wa
banyakasane; ®yéne dolodolo ye jira akalamo karhay(rha, ye ba omu bumoleke
burhankahikwakwo, ye rhasag'ibonwa na muntu, na nta muntu wankahash'imubona. Kuli ye
obukuze n'obuhashe ensiku n'amango! Amen.

lhano oku bagale

17 Obwire abahirhi ba mw'er'igulu barhakag'icibona, bamanye bakahira obulangalire bwébo
omu mahirhi ga nsiku nsungunu, ci bacikubagire Nyamuzinda, orhugabira ebintu byoshi mpu
rhubikolése. *® Bacihangane okukajira aminja, bahirhire omu bijiro binja; bakah&na n'omurhima
mwinja, banakashangira ebirugu byabo n'abandi. *° Na ntyo bacibikire omuhako mwinja oku
mango gayisha, lyo bayish'ibona akalamo k'okunali.

lhano lizinda n'omusingo

22 Mashi Timoteyo, olange omuhako wabisibagwa. Okayédka ebinwa bya ntya-ntya n'ebibi,
n'orhudali rhw'obumanye bw'obwihambe’. # Kali baguma erhi bashimba obumanye bwa bene
obwo lyo bahabusire, barhera obuyemére. Enshékano ya Nyamuzinda ebe haguma ninyu!

P6.12 : Nkaba erhi Timoteyo abatizibwa, nisi erhi ahabwa obudahwa.
96.13 : Erhi Yezu ahamiriza embere za Bilato oku ali mwami; n'erhi afa oku musalaba.
'6.20 Omuhako Timoteyo abisibagwa: bwo buyemére.



